
MAKTABLARDA JISMONIY 
TARBIYA VA SPORT 
DARSLARIDA O‘QITISH 
METODLARIDAN 
FOYDALANISHNING 
AHAMIYATI
Qon’irbayev Dastan
O‘zbekiston davlat jismoniy tarbiya va sport universiteti
Nukus filiali, Boks yo‘nalishi 3-kurs talabasi 

Ilmiy rahbar: D. Kochanov
Biologiya fanlari falsafa doktori (PhD), dotsent

O‘zbekiston davlat jismoniy tarbiya va sport universiteti Nukus filiali

Annotatsiya: Ushbu maqolada maktablarda jismoniy tarbiya darslarida o‘qitish metodlaridan samarali foydalanishning 
ahamiyati va ularning amaliyotdagi o‘rni tahlil qilingan. Dars jarayonida innovatsion metodlardan foydalanish orqali o‘quv-
chilarda sog‘lom turmush tarzini shakllantirish imkoniyatlari yoritilgan.

Kalit so‘zlar: jismoniy tarbiya, o‘qitish metodikasi, innovatsiya, sog‘lom turmush, ta’lim.
Abstract: This article explores the significance of effectively applying teaching methods in physical education classes in 
schools. It highlights the practical aspects of using innovative techniques to promote a healthy lifestyle among students 
during the learning process.

Key words: physical education, teaching methodology, innovation, healthy lifestyle, education.
Аннотация: В статье рассматривается значение эффективного использования методов преподавания на уроках 
физической культуры в школах. Освещены практические аспекты внедрения инновационных методик в образова-
тельный процесс с целью формирования здорового образа жизни у учащихся.

Ключевые слова: физическое воспитание, методика преподавания, инновации, здоровый образ жизни, образо-
вание.

KIRISH
Mamlakatimizda sportni rivojlantirish maqsadida farmon va qarorlar ishlab chiqilgan bo‘lib, bu hujjatlar 

jismoniy tarbiya va sport ishlarini rivojlantirishga, shu bilan birga sog‘lom avlodni shakllantirishga mustahkam 
zamin yaratdi. Har bir insonda jismoniy tarbiya va sportga mehr uyg‘otish oiladan boshlanadi. Eng muhimi, 
jismoniy tarbiya va sport sog‘lom turmush tarzining asoslaridan biri sifatida yoshlarning o‘z imkoniyat va salohi-
yatini, shuningdek, jismoniy hamda ma’naviy kamolotini oshirish yo‘lida xizmat qiladi. Jismoniy tarbiya va sport 
bilan doimiy ravishda, uzluksiz shug‘ullanish bola organizmini ham jismonan, ham ruhiy jihatdan tetiklashtiradi; 
natijada uning butun vujudi uyg‘un tarzda rivojlanadi.

O‘zbekiston Respublikasi Vazirlar Mahkamasining 2019-yil 13-fevraldagi “2019–2023-yillar davrida 
O‘zbekiston Respublikasida jismoniy tarbiya va ommaviy sportni rivojlantirish konsepsiyasini tasdiqlash to‘g‘risi-
da”gi 118-son1 qarorida aholi qatlamlarining, ayniqsa yoshlarning jismoniy tarbiya va ommaviy sport bilan keng 
qamrab olinishini ta’minlaydigan innovatsion shakllar va mexanizmlarni ishlab chiqish va joriy etishni tashkil 
etish ustuvor vazifa etib belgilangan [1, 385].

Jismoniy tarbiyaning sog‘lomlashtiruvchi va tarbiyaviy vazifalari quyidagilardan iborat:

• Butun kun davomida yaxshi kayfiyatda bo‘lasiz; ishingiz unumli, ijodiy faoliyatingiz kuchli bo‘ladi;

• Asab tizimi muvozanatlashib, bosiq va mulohazali bo‘lasiz;

1 O‘zbekiston Respublikasi Vazirlar Mahkamasining 2019-yil 13-fevraldagi “2019 – 2023-yillar davrida O‘zbekiston Respublikasida 
jismoniy tarbiya va ommaviy sportni rivojlantirish konsepsiyasini tasdiqlash to‘g‘risida”gi 118-son qaror: https://lex.uz/docs/-4200883 

• Faollik, tashabbuskorlik, qiyinchilikdan qo‘rqmaslik, do‘stlik hissiyotlarini shakllantiradi;

• Muntazam ravishda jismoniy mashqlar bilan shug‘ullanish gigiyenik ko‘nikmalarning shakllanishiga olib 
keladi;

• Organizmda yog‘ miqdori kamayib, ixcham, epchil, chaqqon bo‘lasiz;

• Mushaklar taranglashib, qomatingiz ko‘rkli va kelishgan bo‘ladi;

• Tomirlardagi qon aylanishi yaxshilanib, tana va a’zolarga kislorod hamda oziq moddalarning yetib borishi 
jadallashadi;

• Organizmning immun himoya qobiliyati oshadi;

• O‘zgalarga nisbatan yosh, sog‘lom, ishchan va jozibador ko‘rinasiz.

Jismoniy sog‘lomlashtirish usullari orasida ertalabki badantarbiya ommaviyligi bilan alohida ahamiyat kasb 
etadi.

MAVZUGA OID ADABIYOTLAR SHARHI
Jismoniy tarbiya va sport darslarining samaradorligini oshirishda o‘qitish metodlariga ilmiy asoslangan 

yondashuv muhim ahamiyat kasb etadi. Bu borada yurtimizda va xorijda o‘tkazilgan tadqiqotlar pedagogik 
jarayonning metodik jihatdan takomillashuvi bilan chambarchas bog‘liqligini ko‘rsatadi.

J. Jammatov o‘z tadqiqotida maktab o‘quvchilarining jismoniy rivojlanish va tayyorgarlik darajasini 
muntazam monitoring qilish zarurligini asoslab berdi. U 2019-yil Chirchiq shahrida bo‘lib o‘tgan xalqaro ilmiy 
anjumanda ta’lim tizimiga moslashtirilgan baholash mezonlari orqali mashg‘ulotlar samaradorligini oshirish 
mumkinligini ta’kidlagan. Jumladan, u darslarda sog‘lomlashtiruvchi maqsadlarga erishish uchun metodik 
yondashuvlar muntazam tahlil qilinishi lozimligini qayd etgan.

R. Salomov va M. M. Ruziokhunova tomonidan ishlab chiqilgan “Jismoniy tarbiya nazariyasi va uslubi-
yati” nomli qo‘llanmada esa ta’lim jarayonida qo‘llaniladigan metodlarning nazariy asoslari batafsil yoritilgan. 
Mualliflar jismoniy mashg‘ulotlarni tashkil etishda o‘qituvchi va o‘quvchi o‘rtasidagi faol muloqot va metodik 
moslashuv dars sifatiga bevosita ta’sir ko‘rsatishini ko‘rsatib o‘tadilar. Ayniqsa, yosh xususiyatlariga qarab 
metodlar tanlanishi pedagogik yondashuvning markazida turadi.

R. Salomovning 1991-yildagi asari “Sport mashg‘ulotlarida qo‘llaniladigan usullar” esa metodikani amaliy 
jihatdan tadbiq etish yo‘llarini tavsiflaydi. U sport mashg‘ulotlarida didaktik vositalardan samarali foydalanish, 
darsning tuzilmasi, o‘yin elementlaridan foydalanish, differensial yondashuv kabi omillarni metodlar samarador-
ligini belgilovchi omillar sifatida ko‘rsatadi.

Xorijiy adabiyotlar orasida Yuldashov, Umaralievich, Goynazarov va Abdurakhmonov tomonidan tayyor-
langan maqola alohida e’tiborga molik. Ular 2021-yilda chop etilgan tadqiqotlarida sport sohasida innovatsion 
yondashuvlar va ularning tashkil etilish mexanizmlarini ochib berishgan. Mualliflar jismoniy tarbiya tizimida 
strategik rejalashtirish, o‘quv jarayoniga raqamli texnologiyalarni integratsiya qilish va o‘qituvchilarning kasbiy 
salohiyatini oshirishga qaratilgan metodik tavsiyalarni ilgari surishgan. Bu yondashuvlar maktab ta’limida ham 
o‘z samarasini berishi mumkin.

Yuqoridagi manbalarda jismoniy tarbiya darslarida qo‘llaniladigan metodlarning samaradorligi, ularning 
o‘quvchilarda sog‘lom turmush tarzini shakllantirishdagi roli va metodik yondashuvlarning innovatsion ko‘ri-
nishlari ilmiy asosda tahlil qilingan.

TADQIQOT METODOLOGIYASI
Ushbu tadqiqotda ma’lumotlar asosan ilmiy-uslubiy adabiyotlar tahlili, amaliy kuzatuvlar va maktablarda 

jismoniy tarbiya darslarini olib borish tajribasiga tayangan holda yig‘ildi. Olingan ma’lumotlar taqqoslash, umum-
lashtirish va tavsifiy tahlil usullari orqali o‘rganilib, metodlardan foydalanish samaradorligi aniqlangan.

TAHLIL VA NATIJALAR
Darslarda ta’lim samaradorligi ta’lim tamoyillariga rioya qilish bilan birga, ta’lim metodlari va usullarini to‘g‘ri 

tanlashga ham bog‘liq. “Metod” (yunoncha) – muayyan maqsadga erishish, aniq vazifani bajarish usuli, borliqni 
amaliy yoki nazariy o‘zlashtirish (bilish) usullari majmuini anglatadi.

Metod tushunchasining pedagogik ma’nosi – bu bilim, ko‘nikma va malakalar bilan qurollantirish hamda 
ularni amaliyotda qo‘llash jarayonidir.

Ta’lim metodlarini quyidagi turlarga ajratib o‘rganish tavsiya etiladi:

1. O‘qituvchi faoliyati bilan bog‘liq metodlar;

2. O‘quvchi faoliyati bilan bog‘liq metodlar.

Yuqorida sanab o‘tilgan an’anaviy ta’lim metodlarini chuqur o‘rganish, ularni rivojlantirish va umume’tirof 
etilgan xalqaro ta’lim yondashuvlariga yaqinlashtirish quyidagi natijalarni beradi:

1. Tayyor bilimlar bilan qurollantirish metodi:

• darslik va o‘quv qo‘llanmalariga asoslanish;

• ko‘rgazmali didaktik vositalarga tayanish.

2. Yo‘naltiruvchi ta’lim metodi:

O‘quvchi faoliyatini bosqichma-bosqich va tizimli ravishda yo‘naltiruvchi (yozma va og‘zaki) topshiriqlar 
asosida faollashtirish.

3. Muammoli ta’lim metodi.

4. Ongli-verbal kognitiv ta’lim metodi (kashfiyot asosidagi ta’lim yondashuvi).

Yuqoridagi ta’lim metodlariga asoslangan holda o‘quvchi faoliyatini quyidagicha tavsiflash mumkin:

1. Ongli kuzatish va xotirada saqlash metodi.

2. Yo‘naltiruvchi topshiriqlar orqali izlanish, xulosa chiqarish, bahs va munozara metodi.

3. Muammoni yechishga qaratilgan, maqsadli ijodiy faoliyat metodi.

4. Mustaqil va ijodiy izlanish asosida kashf qilish (matn yaratish) metodi.

O‘quvchilar yuqoridagi metodlar orqali o‘zlashtirgan bilim, ko‘nikma va malakalarni shakllantiradi hamda 
ularni amaliy-ijodiy tarzda qo‘llaydi. Tayyor bilimlar bilan qurollantirish metodi ta’lim tizimida eng qadimiy va 
sinovdan o‘tgan usullardan biridir.

Ushbu metoddan foydalanishda o‘qituvchi ortiqcha zo‘riqmaydi: oldindan tayyorlangan, o‘quvchi uchun 
tushunarli holga keltirilgan topshiriq va mashqlarni bajarishni tavsiya etadi hamda o‘quv-texnik vositalardan 
samarali foydalanadi.

Jismoniy tarbiya darslarida pedagogik tizimning tarkibiy elementi hisoblangan o‘qitish metodi – mashg‘ulot 
natijasini, ya’ni asosiy maqsadga erishishni ta’minlashda muhim rol o‘ynaydi. Mashg‘ulotlar jarayonida peda-
gogik texnologiyalarning samarali joriy etilishi, o‘quvchilarda mustaqil faoliyat yuritish qobiliyatini rivojlantirishga 
xizmat qiladi.

XULOSA VA TAKLIFLAR
Yuqoridagilardan xulosa sifatida ta’kidlash mumkinki, ta’limning barcha bo‘g‘inlarini shunday tashkil etish 

kerakki, u ta’lim oluvchilarga chuqur va asosli bilim berish bilan birga, keng qamrovli fikrlash ko‘nikmasini ham 
shakllantirsin. Chunki ta’lim jarayonida o‘quvchilarda mustaqil bilim olish ehtiyoji tobora ortib bormoqda va bu 
zamonaviy davrning asosiy talablaridan biridir. Demak, pedagogik texnologiyaning asosiy masalasi – ta’lim 
oluvchilarning bilim va ko‘nikmalarini rivojlantirish orqali ta’lim maqsadiga erishishni ta’minlashdan iborat.

Foydalanilgan Adabiyotlar royxati:
1. J. Jammatov. Maktab o‘quvchilarini jismoniy rivojlanish va jismoniy tayyorgarlik darajasini aniqlash va monitoring qilish. 

“Jismoniy tarbiya va sport nazariyasi va uslubiyotini rivojlantirishning zamonaviy tendensiyalari” mavzusidagi xalqaro 
ilmiy anjuman. Chirchiq, 2019-yil, 24–25-may.

2. R. Salomov, M. M. Ruziokhunova. Jismoniy tarbiya nazariyasi va uslubiyati. O‘quv qo‘llanma. Toshkent, 1995-yil.
3. R. Salomov. Sport mashg‘ulotlarida qo‘llaniladigan usullar. Toshkent, 1991-yil.
4. Yuldashov I., Umaralievich K. U., Goynazarov G., Abdurakhmonov S. (2021). Innovative development strategy in the 

field of sports and the basics of its organization. Asian Journal of Research in Social Sciences and Humanities, 11(11), 
48–53.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

